
Fyrst ber að nefna að frumvarpsdrögin eru með öllu laus við að taka mið af þeim breytingum 
sem orðið hafa á atvinnuháttum í dreifbýli landsins síðastliðna áratugi. Hér er eins og 
matvælaframleiðsla sé enn eina atvinnustarfsemin sem þar sé stunduð. Enda þótt til séu lög 
um skógrækt, er hún og búfjárhald í æ ríkara mæli farin að þvælast fyrir hvert öðru þannig 
eðlilegra væri að hafa einn lagabálk um atvinnustarfsemi á bújörðum. Ferðaþjónusta, 
bændagisting og golfvellir eru að koma inn í æ ríkara mæli og varla verða gerð lög um það 
síðastnefnda. Með þessu þingskjali er verið að halda búháttum í sama farinu og verið hefur 
frá landnámi. Þá er brennandi nauðsyn að koma inn hugtakinu vörsluskylda búfjár því æ 
oftar verða ljósar ýmsar skemmdir og fjártjón af þeirra völdum.

Í 1. Kafla, 1. grein þarf að bæta við eftir vörslu búfjár, beitarhaga fyrir búfé, talningu fjár eftir 
bújörðum við réttir og öflun hagtalna. Forsendan er að hafa stjórn á beit búfjár í leyfi og 
leyfisleysi og því er mikilvægt að fjáreftirlitsmenn geti staðfest hvar búfé sé á beit í leyfisleysi 
á eignarlöndum.

I 3. Gr., 8. Lið falli orðið lausagöngubann út en í stað komi hugtakið vörsluskylda eigenda 
búfjár. 9. Liður bætist við eftir aðbúnaði, kostnaði sem hlýst af vanefndum vörsluskyldu,
.....gildandi lög og reglur og samkvæmt samningi milli aðila (í viðkomandi sveitarfélagi fellur
út). Liður 14 fellur: -eða tiltekna hluta þess- út.

II Kafli gr. 4. Alþingi setur lög um búfjárhald. Eftir -fenginni umsögn- fellur Bændasamtaka 
Íslands út en í stað kemur: hagsmunasamtaka viðeigandi starfsgreina til sveita.

Kafli III 5. Gr. í lokin fellur -fe r eftir ákvæðum... út en í stað kemur: er á ábyrgð viðkomandi 
umráðamanns.

7. gr. Umráðamanni lands er heimilt að ákveða að allt eða tiltekið_

8. gr. þarf að umskrifa með öllu þar sem margar jarðir og landeigendur eru ekki lengur með 
aðstöðu til að smala fé annara né samræmist það heldur jafnræðisreglunni eða 
mannréttindum að sá skuli annast atvinnustarfsemi annara í eigin vinnutíma og á eigin 
kostnað. Þetta er nauðþurftin frá tímum landnáms en ekki 21. öldin. Þá má bæta við: 
Fjáreftirlitsmaður sveitarfélagsins skal m/aðstoð launaðra manna handsama búfé á 
kostnað eigenda. Fella ber út 2 síðustu setningarnar.

Bæta við gr. 9 um að Fjáreftirlitsmenn skulu skrá fjölda fjár allra fjáreigenda í öllum réttum 
þannig að hægt sé að hafa eftirlit með álagi á beitarsvæðum og upplýsa ef fé er beitt 
ólöglega þrátt fyrir gæðastýringarsamninga. Heimilað verði að fella niður 
gæðastýringarstyrki ef fé er beitt í leyfisleysi á jarðir sem ekki er samkomulag um.



Viðbætur: Kafli V, gr. 12 liður 4. Reglugerð um talningu og skráningu búfjár eftir eigendum í 
réttum undir eftirliti fjáreftirlitsmanna.

